
MPENG YA MOLETE WA MOLELO

(77)

Bosigo jo bo latelang Morena Jesu le nna ra boela moleteng wa molelo. Re ne ra tsena lwa ntlha mo felong le le tona le le bulegileng. Gotlhe ko ke neng ke latlhela bofofu teng go ne go bonala go dirwa ditiro tsa bosula. Tse dintsi tsa ditiro tse di ne di dirwa tikologong e e gaufi le moo reng re le teng. Felong ga go ka nna sekgala sa maoto a le masome go tswa moo re neng re eme teng, go ne go bonala go dirwa sengwe se se sa tlwaelegang- go sa tlwaelega ka go ne go nale dibopiwa tsa bosula le mewa ya madimone e mentsi-ntsi, e tsena e tswa ka potlako felong foo.

Pono yotlhe e lebega e kete motho o lebile setlhagiswa se se tshosang ditshwantshong. Gotlhe ko ke neng ke lebelela teng, go ne go nale mewa pogisegong, mme diabolo le baengele ba gaagwe ba tsweletse ka tiro ya bone. Lefitshwaneng le go ne go utlwala gokua ga go utlwabotlhoko le tatlhego. 

Morena Jesu a re, ‘‘ngwanaake, satane ke ene motsietsi mo lefatsheng le mosotlakaki wa mewa mo moleteng wa molelo. E mentsi ya mewa ya maatla a madimone a a leng fa, a nale go tlhatlogela lefatsheng go ya go utlwisa batho botlhoko, go isa malwetse le go tsietsa. 

(78)

Ke tlile go go bontsha dilo tse dintsi tse di e seng si bonwe ka botlalo jaana. Tse dingwe tsa ditiragalo di direga gone jaanong, fela tse dingwe di tlile go direga nakong e e tlang.

Ka lebelela ko pele gape. Mmu o ne o le mosetlha ka mmala, o sena bophelo, o sena tlhaga kgotsa sepe se se tala. Dilo tsotlhe di ne di sule kgotsa di swa. Mafelo a mangwe a ne a le tsididi le lengola, fa a mangwe a fisa a omeletse. Nako tsotlhe go ne go dula go nale monkgo o o ferosang sebete wa nama e e shang e e bolang, e tlhakane le monkgo ya matlakala a a senyegang a kgale. 

‘‘Satane o dirisa dirai le dikgopi tse dintse go tsietsa batho ba Modimo,’’ ga bua Morena Jesu. ‘‘Ga re ntse re tla moleteng wa molelo, ke tlile go go bontsha matlhajana a ga satane a a tlhaga a go tsietsa ka iketlo.’’
Re ne re tsamaile sekgala se se nnye fela fa ke bona selo se ntsho, se se lefitshwana se okametse se ikaya se sena sepe se se kgatlhisang, pele ga rona. Se ne se bonala se ya godimo le tlase, se ngotlega le go oketsega. Nako le nako ga se tsikinyega se ne se ntsha monkgo o o bosula jwa go kgama-monkgo o o neng o le bosula le go feta menkgo e bosula e e tletseng moyeng wa molete wa molelo. 

Ke tlile go leka go tlhalosa ka moo ke ka kgonang ka tse ke di boneng. 
(79)

Ga selo se segolo se se ntsho se se akgegang se tsweletse go ngotlega le go oketsega se ntse se ntsha menkgo e e bosulasula, ke ne ka ela tlhoko gore go ne go nale sengwe e kete dinaka tse di lefitshwana ka mmala di tswa go yone, di tlhatlhogela lefatsheng.

Ke ne ka lemoga gore ke pelo e ntsho e e tonatona, e e naleng matseno a mantsi go yone. Ka tlelwa ke go tsidifala ga mmele.

Morena Jesu a itse dikakanyo tsa me a re, ‘‘se boife. Se ke pelo ya molete wa molelo. Moragonyana, re tla feta ka go ralala go yone, fela jaanong re tshwanetse go tsena mo diphaposi botshwarelong tsa molete wa molelo.’’ 

Diphaposi tshwarelo mo moleteng wa molelo di ne di agilwe go dikologa mo mpeng ya molete wa molelo. Diphaposi tshwarelo tse di bo godimo jwa dimaele tse lesome le metso e supa (17). Ga ke lebelela godimo, ka bona khutinyana e e tshetlha magareng a diphaposi tshwarelo le kwa tlase kgotsa mpa ya molete wa molelo. Go ne go bonala go nna e kete khutinyana e, e ne e le boteng jwa maoto a marataro (6), ka bo ka ipotsa gore ke tlile go e tlola jang. Ke sa ntse ke naganne jalo ke fa re setse re le mo letlapaneng, gaufi le setlhopa sa ntlha sa diphaposi. Letlapana le le ne le tshwaraganya diphaposi tsotlhe e bile motho o kgona go okomela go tswa go lona go leba gotlhe mo bogareng jwa molete wa molelo. 

Morena Jesu a bua a re, ‘‘Dilo tse di a tshepegala mme di boammaaruri. Loso le molete wa molelo di tlile go latlhelwa nokeng ya molelo ka tsatsi lengwe. Go fitlha motlha oo, fa ke moo mewa e tlileng go ema nakwana teng.

(80)

Diphaposi tse di tlile go nna di le fa, di tletse ka mewa e e direng dibe, e bogisiwa le go sotlwa.

‘‘Ke neetse ka botshelo jwa me gore lo se fitlhe mo. Ke ne ke itse gore matlhotlhapelo a a netefetse, fela le kutlwelobotlhoko ya ga Rre le yone e netefetse. Ga o ka mo letla, a ka go go itshwarela. Mo bitse, o mo tsene ka leina la me gompieno.’’
